
再憩朝陽洞泉上

作者：鍾惺　明

本作品收錄於《鍾惺集》

吾觀岱前後，泉石相循環。

聲情蓄幽阻，人所不往還。

茲得再眺聽，以處嶽路間。

昨登後石屋，視此邃而寬。

低佪欲居之，惜茲眾妙殘。

其實不甚隔，揆勢皆半山。

水木風同響，孰先發其端？

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

